
Testament, verleden voor notaris Adrianus de Ruijther, van Everard van Doerne, heer van Deurne en zijn echtgenote Margriet van Vladeracken

2 recto

In nomine domini amen etc.

( volgen zeven folio’s Latijnse tekst, welke nog getranscribeerd moeten worden av) 

5 recto

Inden name ons heeren Jesu Christi amen kennelicken sij eenenijegelicken dat inden jare ons heeren maende daighe

5 verso

ure indictie ende paeusdomme bijden notarijs hier onder vercleert ende gesubscribeert, wij Everart soen wilneer Henrix van Doern ende joffrouwe Margriet, wittige dochter Jans van Vladeracken wittige beddegenoten nu ter tijt innegeseten borgeren der stadt van Shertoigenbosch, onder dat crisdom[m]e van Luijdick, aenmerckende die broesheijt, ende cortheijt des levens der menschen, de welcke als Job zeeght gelijck den schijem vergaet, ende wij op dese werelt nijet zeekerder en hebben dan die doot, hoe wel gelijck die he[ren] zeeght doer den evangelist, wij dach noch ure en weeten, ende als wij niet en meijnen, soo sal die soen der menschen come[n] daer omme besorcht wesende dat ons die heer beijde te samen ofte ennighe van ons beijden ruekeloes halen muchte onversienelicken vuijt desen sterffelicken leven sonder tijt te hebben ijet te moeghen disponeren oft testamente te maken, soo hebben wij bedde genooten voerscreven naegaende der leeren vanden propheet, ons huijs hebben willen bereijden, ende hebben van tgeens ons die heere verleent heeft, ons testament oft vuijtersten wille gemaect, vuijt crachte van brieven van ottroije verworven van onsen genadighen heer hertoige van Brabant grave van Hollant Vlaenderen etc, ende dit is geschiet eendrechteick ende oick eenijegelick 

6 recto

van ons beijden bijsundere mit oipenbaer cosent ende wille vanden anderen in manieren ende formen als hier navolghe, welcke testamen[.] oft vuijtersten wille wij voirn[.] beddegenooten ande ijegelijck van ons bijsondere, willen ende gegheeren vast ende stedich gehouden te werdene ten ewigen daegen, het sij in manieren van testament oft codicillen oft andersints alsmen ennighe vuijtersten wille best stedich, ende vast onderhouden mach nijet tegenstaende, dat ennighe solempniteijten van recht, geestelijck oft weerlijck oft andere corstuijmen van deser plaetsen oft anderswae[.] contrarie van desen onsen testamente, oft vuijterste wille, hier inne vergheten waer[.]n wederroepende mits desen alle andere testamenten vuijterste willen, oft donatien nae onser doot, die voer datum van desen testamente gemaect ofte gedaen muchten hebben.

I  Inden ijersten ende voer all soo wanneer wij, ofte ennich van ons, van hier screijden sullen, soo bevelen wij, ende eenijegelick van ons bijsunder onse armen zielen, met alle oitmoedicheijt den gecruijste Jesu onsen heere, zijnre gebenedijder moeder der reijnder maghet Marie, den lieven geselschap der engelen, ende alle den hemelschen heire.

Item voirtaen wij voers[.] testateuren ende beddegenooten voer tgeene wij in onsen leven onrechtmerdelick beseten 

6 verso

oft vercreghen muchten hebben, dat wij nochtans int zeeker nijet en weeten, soo besetten wij der kercken van sinte Lambrechts tot Luijdick thien stuvers een[en], der kercken van Doern seven stuvers eens, der kerkcken van sint Jans evangelist bijnnen der stadt van sHertogebosch thien stuvers eens, ende ick Everart testateur voirn: begheer mijn begraeffenisse van mijn lichaem nae mijnder doot, inder kercken van Doern bij mijn ouders aldaer ter plaetsen daer zij begraven liggen, oft op dat hoigh koer aldaer, soo dat den vrienden oft den executeuren van desen onsen testamente d[.] best verduncken zal.

II Item ick Everart testaeur voerscreven, ordineer begheer ende wille, dat men tot Doern inder kercken sal houden ende celebreren ten ewigen dagen alle jaer voer onser beijder voers testateuren ende onser ouders zielen, ende voirt voer alle gelovighe zielen, vier jaergetijden m[et] missen ende vigilien, dat ijerste sal wesen op ten dach als ick sterven sal, dat ander zal wesen den ijersten maendach naeder heijlige drie coninghen dach, dat dordde sal wesen des maendachs nae belooken paesschen, dat vierde sal wesen den ijersten maendach afte daer bij ennighe anderen gelegende dach nae onser Lievervrouwen assumptien te halve oixte inden zoemer. ende tot elcke reijsen van desen vier jaer getijden zalmen 

7 recto

setten een baer gedeckt met eenen cleet aldaer ter plaetsen daer mijn begraeffenisse is off midden in die kercke, eest dat daer bequaem[.] is, ende om die baer op die vier hoecken salmen setten vier wassche kerssen, dienen ontsteecken zal totte vigilien ende totter hoichmissen, ende elcke reijse salmen geven thien priester[.] die daer misse ende vigilie lesen, bij alsoo datter dan soo veel sijn eenenijegelicken eenen stuver, ende den pastoer oft capellaen van sijnen tweghen, die de misse ende vigilie singht salmen geven, elcke reijsen anderhalven stuver, ende den custer vander selver kercken die den voers: dienst hulpt mede doen, ende singhen, salmen geven elcke reijse een blanck ende oft zaicke waer dat daer ennighe gebreck inne geviele, onder die priesters ofte pastoer van vigilien ende missen zoe sullen sij berooft wesen des voirn: legaets hen gemaect, ende ick Everart voerscreven beveele mijnen oudsten soen, ofte mijne oudsten erffgename, dat hij toesiender ende onderhoude ten eeuwighen daegen wil wesen ende daer voer soo beset ick Everart voers: den selven oudsten soen ofte oudsten erffgenaem om dit te onderhouden voer vuijt vrij een erff rente van vier Rijnsche gulden tstuck van twintich stuvers vuijt alle mijnen gueden eest zaicke dat ick selve oft mijn executeuren dat nijet bijsunder en coopen ofte beleggen. 

7 verso

III Item voert soo eest onser beijder vuijterste wille ende begheerte van eenenijegelicken van ons beijden bijsunder met volcomen mach ende consente des eens vanden anderen, dat die lancxte levende, van ons beijden sal blijven sitten, ende behouden ter tochten recht soo langhe hij leven sal (bij alsoo hij hem nijet en verandert totten houwelicken staet) nae doode des ijerste van ons beijden, allen die erffgueden bij ons beijden beseten, ende nae doode des ijersten van ons beijden aftergelaten, ende oeck alle andere erffgueden, die ons aencomende moeghten, het sij bij versterff oft donatien oft legaten oft anderssins, nae dije doot van den ijersten van ons beijden, van onser beijden sijden welcke erfgueden voers: alsdan nae doode des ander lancxte levende van ons coemen ende erven sullen op onse wittige kijnderen bij ons beijden te samen gewonnen alsdan buijten clooster met geprofessijt nochtans hier in desen onsen testamente nae verclaert ende dese selve onse voerscreven kijnderen buijten clooster wesende, int conditien als hier nae volghen wij voers: testateuren ende beddegenoten in onsen voers: aftergelaten erfgueden hoedanich sij moegen wesen als omme rechte erffgenamen, erven, ende justitueren, beheltelick oijck daer bij den gheenen die inden 

8 recto

Cloester dan wesende huer portie hen in desen onsen testamente toegebueght der sij een oft meer in cloesteren nae dat godt dat selve dan vuegen ende ordonneren sal.

IIIJ  Item voers soe eest onser beijder wille ofte begheren dat die lancxte levende van ons beijden die welcke behouden sal wesende die tochte sijnen leven lanck als voer bescreven staet, eest d[.] hij hem nijet en verandert totten houwelicken stoel, ende behoudende die tocht, als voers: is, sal sijn sculdich onse voirn: wittige kijnderen  bij ons, bij ons beijden te samen verwect, eelick te onderhouden, ende als sij tot haeren dagen comen te behelpen mit raet vanden execute[uren] ende naisten vrienden, eenenijegelicken van hen tot ennighen eerlicken staet, gelijck als dat nae heurder conditien gelegen sal zijn,  ende oijck als voer met consent ende raidt vanden executeuren ofte naeste vrienden in tamelijcker manieren mede te deijlen tot onderhoudenisse vanden selven.

Item testateurne ende beddegenoten voers: hebben te zamen gewilt ende geordineert dat in gevalle oft gebuerde, dat die lanxtelevende nae doot vanden ijersten van ons beijden hem wederom veranderde ofte gave totten huwelicken staet, dat deselve alsdan ter stondt beroeft sal wesen vander tochte van allen

8 verso

 erfgueden hoedanich te sijn, die gecomen zijn vander rechter sijden, des ijerste voer gestorven van ons beijden daer inne gheen recht van tocht hem meer competerende, niet tegenstaende ennighe rechten ofte costuijmen van ennigher plaetssen, mer indien gevalle soo sal de selve lancxte levende van ons beijden, hem wederomme alst voerscreven staet veranderen totten houwelicken staet, hebben ende bueren vanden erfgueden der ijerste van ons beijden voer gestorven ende nae hem after gelaten alle jaer alsoo lange hij leven sal, ende niet langer ter tochten hondert Rijnsgulden (ende niet meer het sij van erffelicken gueden off haeffelicken vuijtgesceijden gereet gelt)  ofte die werde daer voer den gulden gereeckent tot XX stuver paijment, ende voert mit die ander aftergelaten erffgueden des ijerste van ons beijden voir gestorven, sullen die executeuren van desen onse testamente, ofte ennighe mo[.]mers gecoeren vanden selven met raet vanden lanxten levende, ende vanden naesten vrienden des ijerste van ons beijden voir gestorven, onse wittigen kijnderen tot behoeff van hen rege[.]n ende hen metter tijt, als den selve dat verduncken sal vuijtrichten, ende vuijt deijlen.

V  Item voert wij voerscreven testamentmake[.]n ende beddegenooten, hebben gewilt, ende 

9 recto

geordineert ende mits desen ordineren ende willen indijen want wij tesamen gewonnen ende verwect hebben veel kijnderen, levende in dijen tijt als die jegenwoordich testament gemaect waert, daer onder zijn vijer soenen, ende sommige dochteren om te voirkomen alle twist discordien ende die selve in toecomende tijden, Want ick voerschreven testateur Everaert wijlneer Henrix van Doernssoen veele leengueden hebbe, van mijnen weghen mij aenkomende. Soo heb ick voirn: Everaert met volcomen consente, ende macht van mijnen huijsvrouwen hebbende, ende oeck duer crachte van brieven van octroije daer op verworven gewilt ende geordineert, dat allen mijn erffgued[deren] aftergelaten hoedanich dat sij sijn, zullen aenverden alleen die wittige soonen van ons voirn: testateuren oijck het weren leengueden ofte chijns gueden, ende sullen alleen nae doot van mij Everart testatoer voirgn: in manieren als voer bescreven is, die aenverden, ende besitten ende gebruijcken in alsulcker manieren dat die wittighe  dochteren buijten cloester dan wesende hen gheen erffrecht daer in competerende en zal, merdie zelve voers: zoonen als rechte erffgenamen van ons beddegenooten voerscreven alsdan sullen sculdich wesen haren susteren, wittige dochteren van ons testateuren voirs: dan buijten closster wesende, een zeecker jaerlicke erffrenthe vuijt te reijcken een enijegelicken van hen als voer, te wetende die zomme van hondert Rijnsgulden oft die werde daer voer, den gulden gereckent, tot twintich stuvers paijment Ende dat dieselve  

9 verso

voirg[enoemden] soonen sullen moeghen lossen alsulcke re[n]the van hondert gulden sjaers, elcken gulden met twentich der gelijcker munten, alst hen dat believen sal, Ende aldus soo hebben wij voirg: testateuren ende beddegenooten gewilt, ende geordineert, dat deselve onse dochteren buijten cloester wesende ende blijvende voer haer erffel: portie ende gedeelte van de gueden van haren vader die hare soude moegen competeren, daer mede mitten zelven hondert gulden jaerl: als voer, voirt sullen vuijt alle anderen gueden van haeren vader voerscreven aftergelaten vuijt blijven ijet meer daer inne te deijlen off te begheeren, ofte daer nae te staen, op de peen ende verbintenisse van desselffs, ende nae advenant vanden selve gueden, soo sullen die voers: dochteren sculdich wesen, die lasten van den gueden van haer svaders wegen after gelaten met haeren bruederen te helpe dragen

VI Item soo hebben wij voirgenoemde testateuren, ende beddegenooten geordineert ende gewilt, ende mits desen ordineren ende willen dat onser beijder oudste soen geheijten Henrick sal voer vuijt hebben, meer dan sijn ander bruederes, tseventich Rijnsgulden sjaers erfel: renthen, ofte die werde daer voer, behalven het gheen dat wij hem hier noch maicken. Ende wij willen ende ordineren dat hij zal hebben, ende besitten voer sijn erffeijcke gedeelte die heerlicheijt van Doern mitten ouden huijse ende voirt met allen dat daer voirt aengaen[de]  

10 recto

die heerlicheijt aenclevende is, bij alsoo dat daer selve huijs niet gescat off gerekent en sal worden in sijn gedeelt, gelijck als oeck alle die ander huijsen, onsen andere soonen toegesmeght nijet gerekent en sullen worden, haer erffelijcke gedeelt, maer eenijegelijck, sal die huijssen mette graven daer omme aenverden van ende voir vuijt die hem huer nu gemaect sijn, alsoo goet ende quaet als hij se vijndt sonder die te schatten oft te reeckenen in die deijline vande goeden.

VIJ Item voirt soo maken wij den selven onsen oudsten soen, Henrick genoempt die thiende tot Liesel, die wert mach wesen dertich mudden roggen meer off min oft daer omtrent ende dat bij alsoo dat sijn kijnts gedeelte nae advenant van onsen gueden en lasten daerop alsoo verre hem strect, ende eest dat hij dan noch daer mede nijet toe en compt naeder deijlinghen vanden gueden als boven geruert staet, soo sal hij voirt mede deijlen in anderen chijns gueden alsoo veele als hem nae sijnre portoie ofte gedeelt souden mogen competeeren, Dat is te wetenen, dat hij boven die tseventich Rijnsgulden jaerlicker renthen die hij voer uijt, ende meer dan zijn ander brueders hebben sal, ende behalven dat huijsalst voirs: is, voirt dan in gelijcker portien. met sijnen twee ander brueders deijlen sal, ende hier bij is oeck toegedaen dat die selve Henrick ons oudste soen nae advanant van allen sijnen gueden, hoedanich dat sij sijn. 

10 verso

die hij deijlen sal oft hier hem gemaect sijn (behalven dat huijs vander voers: heerlicheijt)  sculdich sal sijn, sijnen susteren die inder werelt blijven, off oijck die int cloester gaen ende blijven vuijtreijcken een ijegelijck haer portie als hen hier die gemaect is, alsoo veel als hem dat  belooven mach, nae die vuijtwijsinge van sijnen gueden ende desgelijcx sullen sijn andere twee bruederen te wetene, Everart ende Henrick oeck doen nae advenant van hunne gueden.

VIIJ  Item voirt soo hebben wij voerscreven testateuren gewilt ende geordineert ende dat voer onsen vuijtersten wille begheert gehouden te hebben dat indien want onser beijder tweede soen Jan genoe[m]t gegeven is die canonix pronen tot sHertogebosche in sint Jans kercke waermede dat hij in reedelicker manieren wel versien is dat hij voer sijn erffelicke ofte [.]tim[.]e portie van zijnen gedeelte in onser beijder gueden sal hebben ende ontfanghen, van sijne andere bruederen vrij ende loss sonder last alle jaer, alsoo langhe hij leven sal ende nijet langer vijftich Rijnsgulden oft die werde daer voer, in anderen goeden paeijmen[te] den gulden gereckent tot twintich stuvers, ende voirt sal hij van den selven zijnen bruederen hebben ende ontfanghen een jaerlicke erffelicke rente van acht mudden roggen, oft hij mach hem die laten bewijsen vuijter thienden voirtijts Daniel Noijen, ende daer nae Aerden ende Willemen Coellen [cum suis] toebehoerende, in welcker thienden wij voirscreven 

11 verso

testateuren daer acht mudden roggen inne hebben, hierbij nochtans toegedaen dat ingevalle die selve Jan ons soen in toecomende tijden dese acht mudden roggen woude vervreempden, ofte verhantplichten, dat sijn brueders altijt die selve zullen moegen lossen elck mudde voer sesse ende dertich Rijnsgulden, Ende voirt met dese voirn: gueden te weten[de] vijftich Rijnsgulden lijffgoets, ende acht mudden roggen erffelick ende losbaerlick goet boven gervert, soo maecken wij voerscreven testateuren, ende beddegenooten Jannen onsen tweede soen vuijt allen onsen anderen gueden hoedanich dat zij sijn, ijet meer daer inne te bueren oft te hebben ende gheven hem dat als boven voer sijn erffel[ick] ende legittime portie van sijnen kijnts gedeelte ten waer saicke dat deselve Jan onse soen enighen van sijnen bruederen overgave zijn canonix proven met hueren wille die te ontfanghen, dat in dien gevalle, soo sal die zelve Jan alsdan staen inde plaetse van sijnen brueder als voer, van hem ontfanghen heeft, ende deselve die d[.] is, die sal staen in alle manie[re]n ende plaetse vander gueden, die Jannen boven gemaect ende toegeguegt sijn, nijet te hebben oft te bueren.

IX  Item voirs soo willen, ende ordineren wij voergenoempde testaeuren beijde te samen, dat onser beijder dordde soen genoempt Everaert zal hebben voer zijn kijntsgedeel, die huijsighen 

metten graven ende 

11 verso

watersloten totter straten toe die de voerscreven testaeuren daertoe gecost hebben, ende voirt met allen die hoeven ende erven daertoe behoren[de] geleghen tot Doern, Dat wilner Henrick van Doern saligher mijn vader in sijnen leven inne gewoent heeft, ende hem toebehoerende, ende voirt die hoeve tot bij der kercken toe met alle heur[en] toebehoirten. Item noch soo sall die voirn: Everart ons soen hebben die heerlich[eijt] tot Bakel, met sijnder toebehoirte alsoo verre die zelve heerlicheijt comen[de] is totten voirgn: testateuren, oft tot onse kijnederen van heer Jannen van Doern onsen oem canonick van sinte Lambrechts tot Luijdick, Ende alle dese voirn: parcelen sal ons se;ve soen Everaert van ons voirgs: testaeuren hebben ende aenverd[en] dair sijn kijnts gedeelt, bij alsoo dat sijn gedeelt naeder deijlinghen vanden aftergelaten gueden van ons testaeurne voers:, hem soo verre gestrect ende beloept, ende eest zaicke dat dese voerscreven parcelen als hij die aenverdt meer beloopen dan sijn gedeelt hem [com]peterende soude wesen, soo sal hij dat overschot zijnen anderen bruederen wederom vuijtreijcken ende eest oijck datter selve min beloept, soo sal hij voert in ander[en] onsen gueden, hoedanich die sijn mede deijlen, [.]want wij voirn: testateuren hebben gewilt dat onse zoonen (behalve Jannen onsen tweede soen) ende behalven tseventich Rijnsche gulden die wij voer vuijt gemact hebben  

12 recto

Henricken onsen oudsten soen als boven geruert is, sullen voirt gelijcker handt in onsen gueden deijlen ende oeck gelijckie lasten nae advenant van onsen gueden dragen, in wat manieren de deselve hen aencomen het sij van hueren susteren oft anderssins nochtans alst boven geruert is die huijsen en sullen nijet gereckent wordden ende die hoeven salmen scatten ende reeckenen inder deijlinghe gelijck als sij inde jaerlixe pachtinge gelden ende nijet hoogher.

X  Item voers soe willen ende ordineren wij testateuren dat onser beijden vierde zoen genoempt oijck Henrick, sal aenverden ende hebben dat blockhuijs tot Lucel alsoo verre als dat selve compt totten handen van ons testateuren, als wij hoopende sijn datter corts geschien sal, Item voirts soo sal Henric ons voers: soen hebben voer sijn kijnts gedeelt ierst de heerlicheijt van Vlierden, met allen zijnen toebehoirten, ende daer toe die hoeve genoempt Bergelen, ende mitten water moelens, ende sesthijen mud ende vier lopen roggen tot Liessel ende dat altijt alsoo verre sijn gedeelte inde deijlinghe soo veele geloept, ende , ende en is dat nijet soo sal hij sijnen anderen twee brueders vuijtreijcken wederomme alsoo veele oft luttel als dat overschot beloopen sal, ende eest oeck dat deselve Henrick mitten voirn: pcelen nijet toe en compt, soo sal hij voert in anderen onsen chijns gueden deijlen alsoo veele als zijn gedeelt nae advenant ende lasten van  ons 

12 verso

testateuren aftergelaten  gueden beloopen sall gelijck als dat oijck boven geruert is inde clausule oft articule van Evertden sijnen brueder.

XI  Item voirgenoempde testateuren hebben getaxeert ende gescat die heerlicheijt van Doern, met alle sijn toebehoirten jaerlix op die zomme van hondert ende veertich Rijns gulden, den gulden tot twintich stuvers gerekent, [daer]mede ingerecent, die hoeve die bij dat huijs vande heerlicheijt leegt, alsoo verre als Henrick onse oudste soen die behout, ende daer egheen andere provisie op en geschiet, Ende wij beijde testateuren hebben tsamen geord[ineert] ende gewilt dat henrick onser beijden oudste soen die voirgn: heerlicheijt inder deijlingen sal aenverden voer die somme voers: ende nijet hooger, nijet tegenstaende oft die selve heerlicheijt beter oft argerware, Item hebben voirs geordineert dat Everart ons beijder dordde soen den welcke boven gemaect is dat huijs tot Doern, dat Henricken van Doern zaliger in zijne leven toe te behooren placxh, dat de selve Everart egeen jurisdictie oft toeseggen hebben en sal in oft totter heerlicheijt van Doern, dan alleen gelijck dat selve voirn: huijs van ouden tijden men plach te hebben ende te gebruijckende, behalven den watergrave, die wij voirn: testateuren te we[te]n daer totter huijse ter selven sal Everaert voorscreven tot zijnen huijs hebben ende oft in 

13 recto

toecomen tijden bijden voerscreven testateure enige andere ordinantie van desen huijse gemaect worden omme eene anderen soen daer mede te versien soo sal nochtans altijt dien voers: watergrave tot dese huijse blijven.

XIJ  Item voirtsw soo hebben wij testateuren geordineert ende gewilt oft zaicke waer dat in toecomende tijden ennighe van onsen beijder dochteren, en ennich clooster ghinghen, ende daer bleven, doende daerinne professie dat indien gevalle die lancxste levende van ons beijden testateurne, met onse drie soone voirgen:, behalven Jannen, sculdich zullen wesen die selve dochteren het waer een oft meer eerlicken daer inne te behelpen in het geen datter van noode soude moeghen wesen, nae die man[ier]e vanden selven clooster ende gelijck dat ander goder luijden kijnderen daerinne gedaen worden. Voirts zoo hebben wij testateuren gewilt ende geordineert dan nae dode van ons beijden, die drie onse zoonen te wetene Henrick, die oudste, Everaert die dordde, ende Henrick die vierde sculdich sullen wesen vuijt te reijcken eenenijegelicken van hueren zusteren aldus in dat cloester wesende ende professijt sijnde, alle jaer alsoe langhe sij leven sullen, ende nijet langhe[r] een renthe van twintich Rijnsgulden, den g[ulden] als voeren tot twintich stuvers gerekent, ofte believet den selven onsen soenene sij moeghen alsulcke lijffrenthen haeren zusteren coopen op ennighe steden oft plaetsen daer zij 

13 verso

bewaert weren, ende dese renthe voerscreven hat waer een oft meer, zullen onse drije voorscreven soonen vuijtreijcken in alsulcker portien, ende de onder malcanderen te vijnde ende te deijlen eenenijegenlicken nae advenant van sijnen gedeelte, ende gueden als hij voer sijn kijnts gedeelt dat geert heeft, ende oijck Henrick die oudste soen vanden LXX Rijns gulden die hem voer vuijt gemaect sijn zal nae advenant sijnen susteren daer aff vuijt reijcken, ende aldus soo hebben wij testateuren onsen dochteren, die alsoo als voerscreven is in een cloester gaen, ende daer professie in doen eenenijegelicken van hen gemaect ende toegesueght, alsulcken lijffrente, van twintich Rijnsgulden jaerlix voer haer erfgedeelte ende huer legitime portie van allen hueren gueden, die wij afterlaten sullen, zonder ijet meer in alle deselve afterlaten geven te hebben ofte te deijlen in ennige manieren niettemin eest zaecke dat wij testoren voirg: in onsen leven dese voers; lijfre[n]te van XX Rijnsgulden coopen, ofte bewijsen ons dochteren in dat cloester wesende ofte psessie doende dat indien gevalle onse voers: zoonen voirde[.] daer inne nijet gehouden en sullen wesen.

XIIJ  Item voirtaen hebben wij testateuren noch geordineert ende gewilt dat ingevalle oft gebueren nae doot van ons beijden dat enighe van 

ons beijder soonen storve ende afflivich wordden zonder enige wittige gebuerte afte te latende ende blijvende, dat alsdan die aftergelaten gueden vanden voirgestorven sijnde brueders ende oijck sijn susteren onse kijnderen buijten cloester inder werelt wesende, die selve aftergelaten gueden in gelijcker portie sullen erven ende deijlen, nijet tegenstaende dat voer vande dochteren buijten clooster wesende geruert ende gescreven is, maer huerbij soo hebben wij testateuren besceijden ende condinoneert dat onser beijder soonen dae[.] nae levende, ende niet geestelick wesende, altijt van haren susuteren eest dat hen believen sal, sullen mogen lossen haer gedeelt, hen alsoo aengecomen ofte aengestorven, den gulden tegen twintich gulden munte voerscreven gerekent soude ijemants tegenseggen, ende hebben noch geconditioneert, dat de selve onse zoen geestelick ende canonick wesende alsulcken versterff nijet en sal moegen vercoepen ofte vervreempden, maer alleen dat gebruijck sijn leven lanck daer aff hebben ende nijet meer.

XIIIJ Item wij testateuren voirn: hebben noch geordineert, dat nijemant van ons beijden soenen oft dochteren buijten clooster wesende en salmoegen vercoopen versetten, verhantplichten oft ennichsins veranderen zijn gedeelte van sijnen gueden hem aencoemende

van huers vaders weghen, ofte anderssins ten in dat hij in dertich jaer oudt, ende daernae soo sal dat geschien met consente van den lancxten levende van ons beijden oft vanden executeuren van desen onse testamente.

XV  Item wij testateuren voirgn: hebben beijden te samen ende eenijegelick besunder met [con]sente des anders van ons beijden geord: ende gewilt indijen want die heerlicheijt van Geffen met allen hueren toebehoirten beset ende gemaect is geweest met eenen testamente van zalige Peteren van Vladeracken wijlneer heer in sijnre tijt van Geffen, joffrouwe Margrieten wittige huijsvrouwe mijns Everarts tetateurs voirn: welcke begaet tot noch toe, onse testateuren nijet en heeft moegen volghen. ende ick Everart testateur (( TUSSENGEVOEGD: met recht om beters wille tot noch ter tijt toe [daer]nae)) niet en heb willen vervolghen, hoewel nochtans mij dat terstont als ick Margrieten mijnder huijsvrouwen voers: voer een huijsvrouwe troude toebehoirden, ende dat van rechts wegen soude hebben moegen aenverden.

Dit aldus wesende soo hebben wij testateuren in manieren als voer gewilt ende geord:t dat die selve heerlicheijt zal erven alleen nae doot van ons beijden op ennighe van onser beijder soenen dan in geestelick wesende, alsdan die selve dat onde malcanderen tselve accorderen sullen, ende de

nijet en sal erven oft succederen op ennighe dochteren van ons beijden, oft oick niet op ennighe kijnderen die joffrouwe Margriet mijn huijsvrouwe nae doot van mij Everden ter avontueren haer selven dan veranderen soude moegen crijgen, ende voirts soo hebben wij testtateuren geordineert ende gewilt dat die selve vanden Soonen, als voer geen macht en sullen hebben in die voers: heerlicheijt om die te vercoopen nog te verhantplichten noch te versetten, oft ennichsins te veranderen doer wat titel dattet selve gescieden sal soude mogen dan als sij gecomen weeren tot hueren eenende twintich jaeren, ende dan soo sullen sij macht hebben mit raidt van den executeuren, ende vrienden aengaende die selve heerlicheijt mit enighen daert behoeren sal, ofte bij meesters van rechte [.]municatie te hebbende omme daermede te doen als dat best gelegen zall wesen ende sij dat oirdeelen sullen ende eest zaicke dat ter ocsuijme van der selve heerlicheijt ofte vanden testamente daer die heerlicheijt der voers: joffrouwe Margrieten inne beset ende gemaect is ennige laste oft comen van costen van recht oft anderen dagen daerop te houden oft in ennigher ander manieren soo hebben wij testateuren belast ons soenen dat sij die zelve in gelicke prtien nae advenant van hueren erffelicken gedeelte sullen draeghen

want sij gelijck daer inne zullen ganderen maer die lancxte levende van ons beijden testateuren tot wat staet hij compt, oft blijft, sal sijn leven lanck blijven int gebruijck der heeericheijt van Geffen mit hueren toebehoirten.

XVI  Item voertaen hebben wij testateuren voers: noch geordineert, ende gewilt dat zaicke wae[r] dat ennige van onser beijden kijnderen hem qualijck regeerden ende stelden, ende oijck teghen den wille ende consente vanden lancxte levende van ons beijden ende van de executeuren ende naeste vrienden hem woude veranderen totten houwelicken staet, oft tot ennighe andere daert den selven lanxtelevenden van ons beijden ende vanden execureuren van desen testamente ende naeste vrienden niet goet en soude verduncken te sijn, dat indijen gevalle daert Godt voer verhueden wille, ende wij dat n[iet] en verhoepen, soo sal dat selve kijnt oft die selve kijnderen ofter meer waren dan een als dan ((TUSSENGEVOEGD: berooft wesen van sijn kijnts gedeelte hier voer)) hem toegesueght, in dit testament van ons testateuren, dir welcke alsoo [.]tra[.] doende, wij vuijt allen onsen gueden vuijt maecken niet daer inne te deijlen, maer voer sijn l[iga]time portie, maken wij den selven een pont groot Vlaemsch, alle jaer losbaer renten, ende dan voert nijet meer te deijlen ende dan daer nae sal die lancxtlevende van ons beijden met den executeuren die

portie ofte gedeelte die welcke inden gueden van ons testateuren hier gemaecy was den anderen kijnderen alsoo alst hen dat best verduncken sal distribueren ende deijlen, ende desgelijcx soo hebben wij testateuren gewilt dat gescien sal onsen kijnderen die welcke in toecomende tijden nijet en wilden houden ofte naegaen dit tegenwoirdich onse testament oft die daer ennichsins tegen woude doen, oft ijemandt van hueren weghen doer consente van hen daer tegen dede om te brekende als voer die dieselve alsdan beroeft sullen sijn van hueren kijnts gedeelte, hen hier toegesueght ende gemaect ende sullen alleen ende met meer hebben dan voer huer  l[iga]time portie, dan een pont groot Vlaemsch alle jaer lossbaer renthen gelijck boven verclaert is

XVIJ  Item wij voirgen: testateuren hebben begeert ende gewilt dat men alle jaer den armen tot Doern omtrent der tijt vanden vasten sal vuijt reijcken, een halve aem olij, ende nochvoer die zelve armen alle jaer vier muden roggen ende dat omtrent den dach vande jaergetijtde van mij Everart testateur, ende hebben hier mede belast, Henricken onsen oudsten soen, oft sterft hij sonder wittastige gebuerten , enige vanden anderen onsen soonen die de heerlicheijt van Doern alsdan hebben, ende dat die selve sculdich sal wesen dese voirs:en olije ende rogge

alle jaer als voers is sonder ennigh vertreck dat vuijt te richten, ende daer tegen soo sal die selve van onsen gueden alsoo veele voervuijt hebben ende ontfangen als dit voers: legaet jaerlijcx beloopen sal nae vuijtwijsen van goede mannen

XVIIJ  Item soo begheeren wij testateuren ende beddegenooten voers:, ende kiesen voer onse excecuteuren, ende hant trouwelick van desen ons testamenten ende vuijtersten wille, heer Jannen van Doern cannonick Sinte Lambrechts tot Luijdick mijn vrouwe van de clooster tot Bijnderen genoempt Elijsabeth van Doern, meester Dierick die borchgraeve, licentraet inden rechten bruede[.] Jannen van Baerlo vander preker orde[.]n, een doctoer inder heijliger scriften, ofte eest zaicke dat die twee executeuren storven, te wetende heer Jan van Doern ende mijn vrouwe van Bijnderen, soo kiesen wij twee andere inde plaetse van hen, te weten Geraert van Doern, rentmeester van Antwerpen ende Goijaert Sijmons, welcke twee executeuren oick inden levende van de heerenJannen ende mijn vrouwe voers: sullen in hen plaetse staen, den welcke executeuren  voers: wij des geheel ende alle met goeder herten toebetrouwen om allet geene des voers is tot eenen goede eijnde te brenghen, ende ter executeuren te stellen, ende daer toe geven wij den selven ofte in affwesen van den vierden den drijen voirn: goede geloove, ende volcemen macht

ende eest zaicke dat ennighe vanden zelven vieren executueren bijnen middelen tijden affl[ij]vich wordene, soo sullen die andere executeuren gelijcke macht hebben, eende anderen inde plaetse te kiesen ende te settene, ende die selve alsoo gecoomen sijnde sal hebben volcoemen ende gel: macht, in allet gheene gelijck die gestorven executeur gehadt heeft mitten selven selven sallar[is] hen hier nae gemaect ende behouden wij testateuren ende beddegenooten altijt vocomen macht eendrechtelicken in desen onse vuijtersten wille, ons in deel te wederroepen soo [me[.]nichwerff ons dat believen sal, ende wij besetten eenen ijegelijcken van onsen executeren voirgn: voer hueren sallaris, eenen gouden Ingelschen roosen noobel.

XIX  Item willen wij beddegenooten ende testateuren voerscreven dat, wanneer als wij in toecomende tijden tot desen onsen vuijtersten wille begeeren ijet te ordineren toe te doen off aff te doen ende dat in ennighe cedullen, mat ons beijde handt onderteeckent te kennen geven ende hier bij dit testament gevueght oft bij ons gevonden wordde, in manieren van legate oft testamenten gemaect, dat tselve sal hebben volcome macht ende cracht gelijck als dit onse principale testamenten hier voer bescreven ende gemaect, ende oft tselve hier inne ge[.]tusereert waer.

XX  Item ick Everart van Doern begheer ende

wil oft gebuerden dat in desen testamenten eninge duijsternisse oft  twivel geviele, dat die executeuren boven genoempt zullen hebben volcomen macht dat selve te interpreteren ende te vercl[aringe] welcke interpretatie ende verclaringe bij hen gedaen, vast ende stedich gehouden sal worden inder vuegen oft bij ons testateuren eendrechtelick geschiet waer.

XXI  Item wij testateuren voirn: ordine[eren]  dan die  lancxtelevende van ons beijden sculdich sal wesen Christinnen natuericke dochter van mij Everart van Doern verwect, te doen eenen eerlicken cost vander bruijloff als dan mit haer gehouden sal worden, ende alle tgenen die daer vande vrienden gegeven  ende geoffert sal werden dan sal die selve xpm[.]  vrij ende loss nae hue[r] trecken ende hebben sonder last, ende die lanxtelevende van ons beijden sal der zelver xpi[nende] alsdan geven eenen eerlicken tabbart ende eenen rock EXANT AUTEM DICTA FOLIA

in fino scripturarum thenthonicalium in e[.sdem] folijs consentarid configve quasi apud scriptur[..] eandem proprijs manibus eorundem testato[...] ut ipsi prius recognoverant sic signata, [d]ic verba subsequen{.} hormodo apposita. Everart van Doerne, Margriet van Vladeracken.

SUBSEQUENTEX memorati testatores inheren eoxim[.] prdcipali testamen[.] ac testimentairio ordinatio per ipso[.] imper  vr[.] anno millesimo sinuqentesimo vicesimo quarto mensis aprilis die

quinta coram me notario subcripto edito, et ordinato, sic edite et  ordinate ijdem testaores juxta potestatem illud et illam in toto vel in parte revocam[.] ant illis aliquid

etc... (Latijn nog verder transcriberen av)

HIER VOLGHT NAE EEN ADDITIE VANDE 


testament, gemaeckt bij mij Everart van Doern, heere aldaer, ende joffrouwe Margrieten mijnder huijsvrouwen, in welcken additie wij testateuren die een met consente des anders z[.]omige articulen bij ons te voeren geor[...]t in onsen testament wordden wederroepen, ende zommighe gestringeert, ende oijck verandert worden ende dat inder manieren als hier nae volght.

INDEN IJERSTEN wij Everart van Doern ende joffrouwe Margriet mijn huijsvrouwe als testateurs van deser additien tot ons testamente voir gemaect, willende ende ordineren dat dese

tegenwoerdighe additie sal wesen vander selver cracht ende macht als ons principael testament ende vuijterste wille voirgemaict ende begheeren dit oijck alsoo onderhouden te werden, 

I.  Item voirt aengaende de tweeden artijkel van onse testamente, te wetene vanden legaet van den vier jaergeteijden etc. dat daer bij gestelt sal wesen, dat die vier verandert sullen worden tot drien, ende alsoo zall dat jaergetijt aff sijn van Everaert testateur, ende die andere drie sullen blijven ende dat die kerckmeesters van Doern met onse oudsten soen oft nae hem sijn oudste erffgenaem sullen tsamen wesen mede toesienders, ende onderhouders van den selven voers: legaet vande drien jaergetijden als daer bescreven is datse gedaen wordden.

II  Item voert aengaende den vijften articule soo willen ende begheeren wij testateuren voirgen: dat daer bij gestelt sal worden dat die lanxte levende van ons beijden sculdich sal wesen die gereede penningen die welcke nae doot vanden ijersten aftergelaten sullen wesen te beleggen tot jaerlicke erfrenthen aft loss renthen ende dat tot proffijte van onsen beijder kijnderen buijten clooster wesende bij alsoo dat den lancxten levende van ons testateuren gheenen merckelicken last over quame van scult oft andere grooten commer oft belastinghe, maer off die lancxtelevende

inden weuwelicken staet ennighe gereede penningen vercoemerden daer sal die selve nae sijnder discreten mede moegen disponeren ten waer zaicke dat die gereede penn: quamen ten ocsuijne vanden questien der heelicheijt van Geffen, ende indien gevalle dat daer gereede penn: aff quamen soo willen wij voers: testateuren dat men die selve zal appliceren tot prouffijte van ons beijder twee dochteren buijten clooster wesende, om die daer mede te behelpen tot eenen eerlicken staet ende dat in affcortinghe van haren kijnts gedeelte in onsen principalen testamente toegesueght ende anders nijet, ende hier in sal die lancxte levende van ons verbonden sijn.

IIJ Item voert aengaendeden VIJen ende oijck den IXen articulen te wetenen vanden twee huijsen geleghen tot Doern, Henricken den oudsteb soen gemaect, ende Everden den dordde soen, zoe ordineren wij testateuren dat Henrick ons oudste soen sal moeghen kiesen daer wij hem macht mist desen in geven, een vanden twee huijsen met huerder toebehoirten als zij daer gelegen sijn, om die voer hem aen te verden, d'welck gedaen sijnde sal Everart ons soen sculdich sijn te vreden te wesen metten andere huise oeck mit sijne toebehoirten niet tegenstaende ons ierste testament, hier inne contrarie wesende, welcken articel als dat voers: is wij dat wederroepen om zaicken die ons daertoe porrende sijn, blijvende nochtans elck

huijs in sijn oude previlegien ende rechten mit graven ende watersloeten daertoe behoerende te gebruijcken nae onder costuijmen ende vanden huijsraet sal die lancxtelevende hebben dispositie, om dat selve onse kijnderen wittelick als hem dat best verduncken sal nae sijne discretien, waer mede die kijnder te vreden sullen wesen d'welck al geschiet wesende zullen Henrick ende Everaert voers: malcanderen berieven mitten hoeven die den huijsen voers: best gelegen sijn, ende dat altijt nae advenant van weerd der selver om te comen tot gelijcker portien van hueren kijnts gedeelte nae vuijtwijsinghe vanden testament bijde voers: testateuren ende gemaect te voeren.

IIIJ Item voirt soo willen ende ordineren wij voers: testateuren dat Jan onse zoen, wesende een canonick tot sHertogenbosch sal hebben ende besitten sijn leven lanck ende n[..] langer dat huijs ten Bosche bij dat clooster vanden susteren van Orthen, d'welck heer Jan van Doern canonick wesende sinte Lambrechts tot Luijdick toegeseeght heeft te laten mij testateur voers: in alle manieren ende recht als hem dat toebehoerende is geweest, ende met conditien die welcke hij ons voers: testateuren daerin heeft gespecificeert, dit aldus geschiet wesende zoo hebben wij voers: testateuren Jannen onsen

soen dit huijs toegvueght sijn leven lanck te gebruijcken, als dat behoirlick is, ende nae doot van hem te succederen ende te erven sijn drie brueders buijten den clooster wesende ofte hunne wittighe erffgenamen in manieren als dat boven is gespecificeert welck huijs voers: altijt voer ende nae sal open sijn voer die andere kijnderen van Doern als dat behoirt.

V  Item voirt aengaende den XIIJen artikel te wetene off een van die drie soonen storve somen wittige gebuert after te latene soo willen ende ordineren wij voers: testateuren die saicke waer dattet selve  gesciede bij onse oudsten zoen Henrick genoempt dat hij voer sorve sonder wittige geboirte after te latene, ende blijvende dat indijen gevalle Everart onse zoen sal behouden die heerlicheijt van Doern als sijn brueder voer gestorven die heeft beseten, maer nochtans daertegen sal hij sculdich sijn Jannen ende Henricken sijn bruederen met zijne susteren buijten clooster wesen in ander erffgueden ofte lossgueden ofte die weerde daervoer in gereede penningen vuijtreijcken haer portie ofte gedeelte die hen daerinne souden moegen competeren vanden zelven versterff, ende voirt allet ander hier bij in haer ijerste principael testament geodrineert zal blijven vast ende stedich, alst daer bescreven is, maer Jan zal gheen macht

hebben sijn goet vanden voerscreven aendeel te vervreempde, maer alleen te gebruijcken.

VI  Item voert aengaende den XVen artikel te wesende vander Heerlicheijt van Geffen soo hebben wij voerscreven testateuren beijde te zamen ende eenijegelick bijsundere mit consent vanden anderen geordineert ende gewilt dat off zaicke waer dat een middel gevonden worden om te accorderen mitten ouders van ons voers: testateuren, ofte onsen kijnderen, omme een  zomme van zeeckere penninghen daervoer te ordineren dat alsdan die lancxtelevende sculdich sal wesen deselve penninghen te emploieren ende te vueghen totten proffijt van onser beijder dochteren dan inder werelt buijten clooster wesende, totter somme toe van twee duijsent Rijns gulden eens eenijegelick van den twee dochteren V[oerscreven] bij alsoo als die hem soo verre strecken, ende desgelicx sal geschien van den penninghen die welcke ick Everart voers: heijsschende en van mijnen sweer meester Jannen van Vladeracken aengaende die achterstelle van penn: die van mijnder hun svrouwen wegen alsoo veeel jaeren als ick die getrouwt heb gehadt, ende met huer nijet en heb gebuert, bij alsoo d[aer]men daer bij ennige goede  accort toeccomen kan ende dat men indijen gevalle  bijden lancxtelevende van ons beijden testateuren voers alsulcke penn: daer aff comende sal beleggen ende applic[serend] tot prouffijt van onsen voerscreven twee 

dochteren buijten clooster wesende tot alsulcker sommen toe als boven geruert is voer eenenijegelicken van hen beijden, ende dat altijt in affcortingen van haerder portien, voer haer kijnts gedeelt hen competerende, nae vuijtwijsen van onsen principalen testament bij ons te voeren gemaeckt ende anders n[iet], ende oft daer aen onbreeck dat mach die lancxtelevende van ons beijden bij hem oft bijden anderen drie zoenen nijet geestelick wesende veruult wordden maer oft zaicke waer dat men desen voers: penn: mit geenen minelicken accoirdt en conste gecomen als voer verhaelt is nae dat wel eer in bij wesen van goede mannen geloeft is geweest ons testateuren voirgen: aengaende die voersL zaicken, soo willen wij testateuren dat ons kijnder buijten clooster nijet geestelick wesende die voers: questien, ende saken mit recht ende anderssins bij seggen van goede mannen tsamen nae advenant van hueren gueden gelicke lasten te dragen sullen vervolgen als sij comen tot hueren behoirlicken jaeren, gelick als dat zelve ons principael testamente vuijtwijst daer in nochtans altijt versiende hoe dattet selve compt dat nochtans altijt onse dochteren buijten clooster gedeelt hen toegesueght in ons ijerste principael testament niet beroeft en sullen wesen

VIJ  Item voert soo hebben wij voerts testaeuren eendrechtelick te samen geslooten ende georineert (d'welck wij in ons ijerste principael testament hadden vuijtgescrapt) dat in gevalle oft Godt alsoo vueghden dat ick Everart voers: voer joffrouwe Margriet mijn huijsvrouwe storve ende deselve mijne huijsvrouwe huer veranderden totten houwelicken staet, ende daerinne ennighe kijnderen vercregen dat alsdan in alle die gueden die der voers: joffrauwe Margrieten mijnde huijsvrouwen van haerder sijden huer aen souden moegen comen, ofte erven  (behalve die heerlicheijt van Geffen mit huerder toe behoirten ofte die werde daer voer) zullen huer nae kijnderen mitten voerkijnderen buijten clooster wesende in gelicker portien deijlen ende erven nijet tegenstaende ennighe rechten ofte costuijmen van ennighe plaetsen desen contrarie wesende, Ende oft zij geen kijnderen en vercrijcht zoo sullen alle huer erffgueden op huer wittighe voirkijnderen erven ende sterven gelijckerhant te deijlen die buijten clooster sijn, Dan dat Jan onser beijder soen geestelick wesende, sijn ander brueders ende susteren dat selve aengedeelt niet en sal moegen vervreempden maer alleen gebruijck sijn leven lanck daer aff te hebben.

VIIJ  Item voirt aengaende den XVIJen artikel vanden vier mudden roggen den armen tot

doen te geven alle jaer omtrent den vasten [..] soo hebben wij testateuren voers: hier bij gecond[ich]t dat ingevalle oft zaicke waer dat heer Jan van Doern canonick sinte Lambrechts tot Luijdick een oem wesende van mij Everaert testateur, ennighe legaten van erfrogge vuijt te reijcken den armen tot Doern ordineerden, om die daer te distribueren, die welcke legata meerder waeren dan dit legaet van vier mudden roggen soo en zullen ons erffgenamen van ons testateuren voirn: inde selve vier mudden roggen nijet gehouden sijn, om die dan hen vuijt te reijcken maer soo sal dit legaet nul ende van niet wesen, maer en gesciet dat nijet so sal dit legaet van de vier mudden rogghen in werden blijven in manieren als ons testament dat begrijpt, maer ons kijnderen sullen voer elck mud roggen moegen gheven eens sessende dertich Rijnssguldens aen handen vanden kerckmeesters der kercken van Doern, om die penningen weder te beleggen tot behoeff der armen boven verclaert.

IX  Item voirtaen hebben wij testateuren voirn: geordineert ende mits desen willen ende ordineren, dat Philips natuerlicke soen van mij Everart voirgen: sal hebben nae doot

vanden coster van Doern (den welcke dat benefictien van nu ter tijt vander costerien toebehoert) tselve beneficium vanden costerien waer inne dat wij onsen oudsten zoen Henricken die de heerlicheijt hebben sall belasten, dat hij alsdan die costerie alsoo vervallen sijnde hem Philipsen sal geven ende confereren ende dat gesciet sijnde soo sal die voers: Philips sculdich wesen opte peene van allen legaten hem gemaect ende te verliesen sijn beneficium d'welck hij daer op sal ontfangen dat hij de selve costerije sal laten bedienen sijnen swagher te weten Christine sijns susters, wittige man nu ter tijt, ende den selven sal Philips sculdich wesen te geven alle jaer daeraff een renthe van acht Rijnsgulden, ende dat ander dat daer meer aff compt sal hebben deselve sijn swagher voers:, ende oft gebuerden dat sie swager Cristinen voers man voer Philipsen storve soo sal Philips vander costerijeen sculdich wesen te geven Christine sijnder alle jaer acht Rijns guldens alsoo lange als sij leven zall, ende mach dan die selve costerie laeten bedienen daert hem Philipssen beleven sal.

X Item want die selve Philips heeft noch den beneficium daer op hij procederen mach om priester te worddene soo hebben wij

testateuren voerscreven den selven Philipsen noch toegvuecht een lijffrente van vijff Rijns gulden sjaers off vijftich Rijns gulden eens daer voer binnen den tijt van zess jaeren bijden lancxtelevende van ons testateuren vuijt te reijcken, om bijnnen middelen tijden allen commer te scuttene, ende dat onder dese conditie toegedaen dat Philips voers: sal sculdich wesen behulpelick te sijn den lancxtelevenden van den executeuren voers: in allen zaicken questien oft ongereden gueden ende sculden van ons testateuren daer hij kenisse oft verstant aff heeft ende dat opte peene van verbuertenisse van sijnen legaten hem gemaect.

XI  Item aengaende den lesten artikel van onse testament, te wetene vanden bruijloften van Christine mijn Everarts natuerlicke dochter, soo willen wij testateuren

dattet selve legaet mitten cleederen van niet ende nul sal wesen, ende daer voer soo gheven wij testateuren Christinen voirn: ende hueren man dat scrijftampt ofte secretarisscap tot Doern huerder beijder leven lanck, ende noch daer toe soo besetten wij der selven Christinen vijff Rijnsdulden lijffrenten hueren leven lanck, ofte daer voer vijftich Rijnsg: 

23 verso

eens bijnnen sess jaeren bijden lancxtelevende van ons oft onser beijder wittiger kijnderen buijten clooster wesende vuijt te reijcken omme binnen middelen tijden daer mede nijet gegravieert te worden. Item wij besetten noch der selver Christinen hueren leven lanck duerende een mud roggen voer haer broot cooren bijden lancxte levende van ons oft bij onse soonen buijten clooster wesende, vuijt te reijcken, ende is bij ons oeck gecondicioneert dat Philips ofte Christina boven genoempt geenen twist parthie ofte tweedracht tusschen hare andere bruederen ende zusteren verwecken, stercken oft raiden en sullen op die peene, van verbuertenisse van alen hueren legaten hen voirgemaict maer sij sullen altijt tot paijs ende eendrachtticheijt der selveren helpen raiden mit woerden ende met wercken.

XIJ Item voirts soo ordineren ende besetten wij testateuren Adrianen van den Broek een oude diener wesende van mij Everart ende oeck mijns vaders zaliger, behalven alle weldaden die wij testateuren bij hem ende sijne kijnderen in huerder beider leven hebben gedaen noch daer toe nae doot van ons ijersten afflivich wesende een mud rogghen sijn leven lanck voer sijn broot cooren vuijtgereickt te werden

24 recto

bijden lancxtelevende van ons oft onse wiitghen soonen nijet geestelick wesende.

XIIJ Item ten lesten soo ordineren ende willen wij testateuren dat indijen want wij in onsen principalen testament hebben gemaect ende gedisponeert dat eenijegelick van onse dochteren buijte clooster wesende soude hebben voer haer kijnts gedeelt hondert Rijnsgulden jaerlicx, oft twee duijsent Rijnsgulden een[maal] in gereede penningen, waer mede sij souden voirt te vreden sijn, nijet meer in onsen erffgueden te deijlen, gelijck alst daer ende oijck in deser additien dat geruert wordt Soo hebben wij voers: testateuren dit selve nae gerestringeert, met alsulcker conditien oft zaicke waer dat onser beijder aftergelaten gueden alsoo verre hen nijet en strecten dat eenijegelick van onsen soonen nijet geestelick wesende merckelicken meer somme moegen hebben dan hondert Rijnsgulden sjaers, oeck behalven het geene dat wij onsen oudsten soen voer vuijt gehaeckt hebben, soo willen wij testateuren voirn: dat indijen gevalle (d'welck wij nijet en verhoepen) die lancxtelevende mitten executueren macht sullen hebben dat kijnts gedeelt vanden voers: dochteren, te wetende die hondert Rijnsgulden sjaers te verminderen in alsulcker manieren dat ons zoonen nijet

24 verso

geestelick wesende merckelicken meer sullen hebben jaerlicker renthen ende profijten vanden gueden van ons testateuren, dan die dochteren ende alsonder argelist, Item ick Everaert testateur voirn: aengaende die questie van mijn zuster, refereer ick mij tottet geene dat wij onsen vader geloeft hebben, ende voirts totten accoirde bijden vrienden tusschen ons gemaect, ende oeck totter reeckeninge bij ons te samen gedaen, fuit autem in fine dictorum foliorum manibus proprijs eorundem testatorum ut videbatur sic subsciptum, Evert heer tot Doern, Margriet van Vladeracken, onderstont gescreven aldus Adrianus Zegeri die Ruijther notaris

presentis copie concondia cum suo origina instrumento, habita debita couferentia attestatur Godefridus Adrianus die Ruijther [Garus aplica] et imptuali authentihkq [rlcta] publicq et in consclio Braban[t] admiss[io] Buscod[..] rest deus sub signo meo minito subscript

